
Prezidenti huzuridagi Davlat siyosati va boshqaruvi 

doktori, professor, O‘zbekiston Respublikasi Jamoat 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, professor, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 

kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, professor, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

“Biz farzandlarimizning ongi, dunyoqarashi asrlar 

davomida sinovdan oʻtgan, yuksak maʼnaviyat xazinasi 

boʻlgan jahon va milliy adabiyotimiz asosida emas, balki 

qandaydir shubhali, zararli axborotlar asosida shakllanishiga 

beparvo qarab turolmaymiz”. 

Shavkat Mirziyoyev 

Bugungi axborot-kommunikatsiyalar sohasida erishilgan yutuqlar, uning 

imkoniyatlaridan maksimal darajada foydalanishga oʻtgan “ommaviy madaniyat”ning yoyilish 

tezligi dinamik xarakterda boʻlib, zamonaviy axborot texnologiyalari, Internet tarmogʻida erkin 

harakatlanish koʻproq yoshlar qatlamiga xos xususiyatdir. Binobarin, ushbu tizimlarning 

faoliyatiga boʻlgan qiziqish, bu maydonga oʻzini boricha bagʻishlash ham yoshlarga xos jihatdir. 

Oʻzbekcha qilib aytganda, bugungi boʻy yetgan yoshlarni bogʻ va gulzorlar, qir-adirlar bagʻridan 

koʻra, ana shu virtual maydon kengliklari (toʻgʻrirogʻi, shubhali labirintlari) oʻziga koʻproq jalb 

etmoqda. 

Bu anarxiyaga moyil jarayonda, afsuslar boʻlsinki, bir qism yoshlarimiz gʻarbona 

madaniy oqimlar taʼsiriga koʻproq ishtiyoqmand boʻlib, milliy maʼnaviyatimizning hayotbaxsh, 

yuksak axloqiy tamoyillariga ixlosining susayishi kuzatilyapti. Inson qadr-qimmati, ibo-hayosi, 

axloqiga bepisandlik ruhi baʼzi yoshlarning kiyinishi, feʼl-atvori, yurish-turishida yaqqol koʻzga 

tashlanayotgani ham achchiq haqiqatdir.  

“Ommaviy madaniyat”ning shakllanishi va keng koʻlamli xususiyatga ega boʻlishi, 

birinchi navbatda, sanʼat va adabiyotning tijoratlashishi bilan bogʻliqdir. Rossiyalik olim 

P.A.Sorokin bunday tendensiya XX asr oʻrtalaridayoq yaqqol koʻzga tashlangani toʻgʻrisida fikr 

bildirgandi: “Sanʼat koʻngilocharlik uchun tijorat tovari sifatida savdo korchalonlari, tijorat 

manfaatlari va uning urf va talablari ostiga olinmoqda... Bunday vaziyat tijorat korchalonlarini 

nafosatning oliy hakamlariga aylantirmoqda, ijodkorlarni ularning talablariga 

boʻysundirmoqda, bunga qoʻshimcha tarzda yana reklama va ommaviy axborot vositalari 

yordamida zoʻrlab tiqishtirilmoqda”.[1] 

Faylasuf olimlar oʻtgan asrdayoq “ommaviy madaniyat” oʻz mohiyati jihatidan 

gʻayriinsoniy xususiyatga ega boʻla boshlagani haqida bong urgan edilar. Xususan, mashhur 

nemis faylasufi Karl Teodor Yaspers “ommaviy madaniyat”ni “sanʼat mohiyatining tanazzuli” 

[2] deb baholagan boʻlsa, ispan faylasufi va sotsiologi Xose Ortega-i-Gasset uning gʻayriinsoniy 

tus olayotganligini uqtirgan. [3] Ular “ommaviy madaniyat” faqat ayrim tashqi koʻrinishlari 

jihatidangina sanʼat va nafis adabiyot asariga oʻxshashi, tub mohiyati bilan esa sunʼiy, soxta va 

yasama ekanini taʼkidlaydilar.  

“Ommaviy madaniyat”ning tez va ommaviy tarqala boshlashi XX asr oʻrtalariga toʻgʻri 

keladi. [4] Zero, shu paytdan eʼtiboran ommaviy axborot va kommunikatsiya vositalari keng 

ommani yalpi qamrab olish qudratiga ega boʻlib, oʻz taʼsirini jahondagi barcha davlatlarga 

oʻtkaza boshladi. Keyinroq esa kompyuter va Internetning paydo boʻlishi axborotni tarqatish 

imkoniyatlarini cheksiz darajaga kengaytirdi. Boshqacha aytganda, ommaviy axborot vositalari 

“ommaviy madaniyat”ni tarqatishning asosiy vositasiga aylandi. 

Oʻz navbatida, “ommaviy madaniyat”ning tijoriy mahsulotlarini tayyorlash ham uzluksiz 

– konveyer usuliga oʻtkazildi. Bu mahsulotlarning oʻzi ham ommaviy, ham kundalik  isteʼmol 

qilishga moʻljallangan. Binobarin, “ommaviy madaniyat”ni yuqori va chuqur bilim, noyob 

isteʼdod, mahorat, oliy qadriyatlar emas, balki texnologik, moliyaviy, eng avvalo, tijorat omillari 

shakllantiradi. Eng xavfli jihati – “ommaviy madaniyat”ning maqsadi insoniy fazilatlarni, his va 

tuygʻularni yuksaltirish va poklash, shaxsning olam va odam haqidagi  bilimlarini koʻpaytirish 

va kengaytirish, maʼnaviy va maʼrifiy dunyosini boyitishga emas, balki faqat va faqat moddiy 

foyda olishga qaratilgan. Yaʼni uning, albatta, xarid qilinishi talab etiladi. Buning uchun esa 

shaxs va jamiyat eʼtiboriga ommaviy axborot va kommunikatsiya vositalaridagi reklama orqali 

hammabop va juda urf boʻlgan, deb hisoblanadigan “ommaviy madaniyat” tovarlari muttasil 

tarzda targʻib etiladi.  

Aksariyat mutaxassislar “ommaviy madaniyat”ning quyidagi asosiy yoʻnalishlari va 

koʻrinishlarini qayd etishadi: 

• Bekor (ish bilan band boʻlmagan) vaqtni oʻtkazish industriyasi. U past didli, 

estetik saviyasi sayoz ommaviy isteʼmolchiga moʻljallangan yengil-yelpi, sarguzasht adabiyot, 

komikslar, koʻngilochar filmlar, shou industriyasining koʻplab yana boshqa turlarini oʻzida 

qamraydi. Shou-biznesida asosiy eʼtibor tomoshalarning tashqi effektlariga, demakki, 

olomonning yuzaki koʻz qarashiga yoʻnaltiriladi. Buning uchun mazmun-matarsiz “asarlar”ni 

usti yaltiroq, “jozibali” holatda taqdim etishga zoʻr beriladi. 

• Soxta zamonaviy imijni shakllantirish industriyasi. Bunga eng yangi urf – moda 

boʻlgan deb tanishtiriladigan, kishining tashqi koʻrinishi bilan bogʻliq kiyim-kechak, soch 

turmagi, atir-upalar, zargarlik buyumlari, xonadon dizayni va bezaklari, avtomobillar, 

mototsikllar va boshqa son-sanoqsiz maishiy tovarlar kiradi. Bunday imij nufuzlilik, obroʻlilik, 

zamonaviylik bilan aynanlashtiriladi, oʻsha buyumlar qurshovida kechadigan hayot esa yoqimli, 

orom baxsh etayotgan xomtamalar bilan almashtiriladi. Buyumparastlik, oʻzni hech kimnikiga 

oʻxshamaydigan shakl-u shamoyilda namoyish qilish hayotning bosh maqsadiga aylantiriladi. 

Ana shunday yuzakilik, “originallik” “ommaviy madaniyat”ning tijorat maqsadlari yoʻlida  

jamoatchilik fikrini chalgʻitish va aldashiga imkoniyat yaratadi. 

• Ommaviy isteʼmolchilik talabini shakllantirish va ragʻbatlantirish tizimi. Ushbu 

tizim reklama, moda hamda turli buyumlar, xizmatlar va hokazolar, hatto gʻoyalar, 

dunyoqarashlar atrofida shov–shuv koʻtarish, ularga aksariyat koʻpchilikning diqqatini tortish, 

uzluksiz xarid va isteʼmol qilishni ragʻbatlantiradigan, buni yashashning asosiy maqsadi 

darajasiga koʻtaradigan boshqa vositalarni oʻzida mujassamlashtiradi. Odamning kun tartibi uy 

– ishxona (yoki oʻqish) – doʻkon (bozor) orasida gʻoyat tigʻiz kechadiki, uning aql va tafakkuri 

ezgu kashfiyotlar izlash, topish hamda shundan zavqlanishiga oʻrin qoldirmaydigan darajada 

band qilinadi. 

• Ommaviy axborot vositalari va Internet. Ular – gazeta va jurnallar, televideniye va 

radio, Internetning tobora kengayib borayotgan bepoyon tizimidir. Mazkur tizim buyurtmachi 

– “ommaviy madaniyat” manfaatini koʻzlagan holda uning turli tovarlari va xizmatlari 

yuzasidan jamoatchilik fikrini shakllantirishga xizmat qiladi, bundan oʻzi ham manfaatdor 

boʻladi. 

Taʼkidlanganidek, “ommaviy madaniyat”ning maqsadi insonning boʻsh vaqtini 

shunchaki toʻldirish, uning hordigʻini chiqarish boʻlmasdan, balki unda tuganmas va toʻymas 

isteʼmolchilik kayfiyatini ragʻbatlantirishdir. Bu esa oʻz fikri va hayotiy pozitsiyasiga ega 

boʻlmagan, oʻzgalar tomonidan boshqarish oson boʻlgan shaxs, aniqroq aytganda, olomonning 

bir zarrasining dunyoqarashini shakllantirish maqsadini koʻzlash deganidir. Ana shunday 

shaxslarda endi sanʼat va adabiyot asarlariga tanqidiy yondashish, ularni ong va did elagidan 

oʻtkazish layoqati kuzatilmaydi. Zero, ular mustaqil fikrlashga qodir emaslar, shunga koʻra, 

oʻrtamiyona, yengil hazm boʻladigan, hamma uchun urf hisoblangan narsalar qarshisida tiz 

choʻkaveradilar. 

“Ommaviy madaniyat” isteʼmolchisi, agar u yosh boʻlsa, shaxs sifatida shakllana olmaydi, 

agar katta yoshda boʻlsa, oʻzi payqamagan holda shaxsiy qiyofasini yoʻqota boshlaydi: unda 

individual masʼullik hissi susayib ketadi, oʻtkinchi hissiyot ong-tafakkurdan ustun kelishga 

boshlaydi, inson oʻzini, xatti-harakatini nazorat eta olmay qoladi. Bunday kimsa mish-mishlarga 

ishonuvchan, reklamaga jon-dili bilan beriladigan, mashhurlarga koʻr-koʻrona taqlid qilishga 

intiladigan qiyofa kasb etadi. Shuning uchun bugungi vayronkor mafkuraviy xurujlar yuziga 

koʻpincha “ommaviy madaniyat” niqobini taqmoqda. “Ommaviy madaniyat” bu masalada shaxs 

va jamiyatga oʻziga xos taʼsirli usullar bilan kuchli maʼnaviy-mafkuraviy taʼsir oʻtkazish tizimi 

vazifasini oʻtaydi.  

Maʼnaviy taʼsir koʻrsatilayotgan subyekt, yuzaki qaraganda, goʻyo shaxsiy qiziqishlari, 

ehtiyojlari, hatto manfaatlarini koʻzlab oʻzi mustaqil harakat qilayotgandek tuyuladi. Aslida esa 

u oʻziga taʼsir oʻtkazayotgan “ommaviy madaniyat” egalari maqsadlariga oʻzi anglamagan holda 

xizmat qiladi. Chunki u oʻziga taqdim etilayotgan axborotning asl manbalaridan bevosita 

xabardor boʻlish imkoniyatidan mahrum va shu sababli ularni obyektiv baholashga qodir 

boʻlmaydi. 

“Ommaviy madaniyat” tizimi orqali ommaviy isteʼmolchi koʻrinmas qoʻllar, eshitilmas 

daʼvatlar, koʻz ilgʻamas yalovlar yordamida toʻla-toʻkis boshqariladi. Bunda boshqarish 

toʻgʻridan-toʻgʻri buyruq berilishi orqali emas, balki ommaviy kommunikatsiya texnologiyalari 

yordamida amalga oshiriladi. Mazkur texnologiyalar ermak tamoyili asosiga qurilganligi tufayli 

ommaviy isteʼmolchiga hayotiy tajriba oʻrniga “ommaviy madaniyat” vositalari taqdim etadigan 

soxta, sunʼiy tajribani tutqazadi. [5] 

Mafkuraviy xurujlarda ommaviy axborot vositalaridan faqat keng foydalanibgina 

qolinmasdan, ularning oʻzlari ham bunday tahdidlar manbai boʻladilar. Ana shu maʼnoda ham 

axborot tahdidi keng koʻlamliligi bilan nihoyatda xavflidir. 

Oʻzbekiston Respublikasi Prezidenti Shavkat Mirziyoyev 2017-yil 3-avgust kuni 

mamlakatimiz ijodkor ziyolilari vakillari bilan oʻtkazgan uchrashuvidagi maʼruzasida yuqorida 

biz bir qism taʼrif-u tavsifini keltirganimiz xavfli tendensiyalarga javoban quyidagi qatʼiy 

mulohazalarni bayon etdi: “Oʻzbekistonda adabiyot va sanʼat, madaniyat, ommaviy 

axborot vositalari, maʼnaviyat va maʼrifat biznesga aylanmasligi shart va biz bunga hech 

qachon yoʻl qoʻymaymiz”. [6] 

Modomiki shunday ekan, mamlakat aholisi, ayniqsa, yosh avlod ong-u shuuri, didi va 

axloqiga taʼsir koʻrsatuvchi sohalarga boʻlgan eʼtibor va talab shunga yarasha qatʼiy, qonuniy va 

samarali boʻlishiga erishish boʻlajak falokatlarning oldini olishda hal qiluvchi ahamiyat kasb 

etadi. Yaʼni, yuqorida maqsad-mohiyati, yoyilish usul va uslublari tahlil etilgan “ommaviy 

madaniyat” tegirmoniga suv quyayotgan milliy tele va radiokanallar, sariq matbuot namunalari, 

qoʻli boʻshki kimsalar tomonidan uyushtirilayotgan turli doiradagi shou-tomoshalar, avvalo, 

mutasaddi idora va tashkilotlar, qolaversa, keng xalq ommasi – jamoatchilik tomonidan jiddiy 

nazoratga olinishi, har qanday qonunbuzishlar, xalq maʼnaviyatiga zid harakatlar tegishli 

bahosini olishi lozim. Chunki bu – bir guruh “sanʼat shaydolari”ning shaxsiy, “ijodiy” ishi 

boʻlmay, mamlakat va millatning madaniy, maʼrifiy, axloqiy xavfsizligiga daxl qiladigan, kelajak 

taqdirini oʻzgartirib yuborishi mumkin boʻlgan xurujlar hisoblanadi. [7] Bu masalalarni 

oʻziboʻlarchilikka tashlab qoʻyish, “menga nima” qabilida ish tutish vaqt oʻtishi bilan tuzatib 

boʻlmaydigan muammolarni keltirib chiqarishi, bizning millat sifatida oʻz qiyofamizni saqlab 

qolamizmi-yoʻqmi, degan ogʻriqli savolning paydo boʻlishiga olib kelishi tayin... 

Koʻrinadiki, yuqorida keltirilgan mulohazalar tanlangan mavzuning qanchalik 

dolzarbligi, ayni sohadagi muammolar amaliy yechimini kutayotganidan yana bir bor darak 

beradi. Qolaversa, axborotlashgan jamiyat fuqarolari sifatida istiqboli yorqin yoʻli va insoniy 

eʼtiqodini yoʻqotmay yashashi talab etiladigan yoshlarimiz taʼlim-tarbiyasini zamon talablariga 

mos tarzda tashkil etish, farzandlarimizda oʻzlarining ong-u tafakkuri, dunyoqarashi va 

axloqiga taʼsir etadigan axborotlarni saralash koʻnikma-malakalarini shakllantirish mustaqil 

hayotimiz ravnaqining muhim shartidir.  

